
11-Gorbog 

Inti u tiela' t-telgha lejn Hagar Qim, hekk kif 
taqbez il-Knisja tal-Grazzja, ftit '1 fuq mal-lemin, 
tilmah bieb ta' ghalqa li fuq il-blata tad-dahla ghandu 
minqux il-kelma "Il-Girbeg". Is-sid hekk ghogbu 
jsemmi 1-ghalqajew ir-razzett tieghu, bhalma xi hadd 
iehor kien ghogbu 1-isem "1-Gharix", "il-Girna", "il­
Barumbara", jew xi isem iehor li gieh f'mohhu dak 
il-hin. 

Jista' jkun li dan is-ski meta naqqax bil-ghaqal 
1-isem "Il-Girbeg" kellu f'rasu li jikteb bil-pulit dak 
li ahna a' la Qrendija nsejhulu "Il-Girbig" (tinstama' 
"il-Girbicc"). Ma jimpurtax li fil-fatt bil-"pulit" 
din il-kelma tinkiteb "il-Gorbog" kif insibuha 
wkoll imnizzla fid-dizzjunarju. Ghalina li mdorrijin 
nisimghuha bhala "il-girbig" difficli jigina f'rasna li 
1-puliti jghawguha b'tali mod u jgibuha "il-gorbog" . 

Bhalma nsibuha stramba li t-tajra li ahna 1-Qrendin 
nsibuha bhala "il-birka" (plural "il-birik"), il-puliti 
jghidulha "il-borka" (plural "il-borok"). Ghalina 
tinstama' tassew imghawga u stramba kif ilissnuha 
"tan-naha t'isfel" dawk li ahna nghidu li jitkellmu 
bil-pulit. Imma fuq din il-kwistjoni ta' kif nitkellmu 
ahna a' la Qrendija, bir-rahli, jew bl-imghaw'Yeg 
kif nghidulu anna bejnietna, nitkellem jekk Alla jrid 
darba ohra. 

Illum dak li jinteressani nitkellem fuqu huwa "il­
gorbog". L-ghan tieghi huwa li nqajjem kuxjenza 
dwar din il-binja umli u fqira li hija espressjoni 
arkitettonika tal-bidwi tan-nahiet t'isfel ta' Malta. 
Jien kelli mistoqsija tberren f'mohhi: 
"Ghaliex in-naha ta' fuq ta' Malta 
(il-Mellieha, 1-Imgarr, ic-Cirkewwa) 
hemm tant giren sbieh, imbaghad 
fin-naha t'isfel qajla ssib wahda 
minnhom?" 

It-twegiba jien jidhirli li sibtha 
meta darba daqs sentejn ilu kont 
miexi fit-Triq ta' taht Hal Lew u lmaht 
dahla mudlama fil-hajt tas-sejjieh. 
Meta ttawwalt gewwa u rajt li din rna 
kinitx xi toqba fil-hajt imma kmajra 
biex isservi ghall-bzonnijiet tal-bidwi 
jew ir-raghaj, komplejt nikkonvinci 
ruhi mill-hsieb li kelli. Iva, it-twegiba 
tal-bdiewa tan-naha t'isfel ta' Malta 
ghall-binjiet tal-giren li jinstabu fix­
xaqliba ta' fuq ta' gziritna, hija "il-

112 

gorbog". 
Ghalina li trabbajna 1-Qrendi u specjalment ghal 

min ~u midhla ~~ab~ ~ , m\ ta nsemmu 1-kelma 
"gorbog" mal-ewwel tigi"f'rasna dik id-daqsxejn ta' 
kamra zghira, kemm 'kemm jidhol 'bniedem, mibnija 
go xi ghalqa bil-geb~l ~tas-sejjieh . Imma meta tibda 
tistaqsi lil nies ta' rhula ohra\ jista' jkun li jaghtuha 
tifsira differenti. 

Nghidu ahna, gtlas-Si~ii~,in 1 li qeg}!din rnhux 
daqs tant mbeghdin minnha "il-gorbog" huwa xi ... 
qatgha zghira fil-bitha jew taht 'xi tarag' fejn wiehed 
kien irabbi xLfenka. u 1-istes~~iThrrniQ.a din il-kelma 
n-nies ta' Had-Dinglf, ir-Rab'it~il-M;l'lieha, Mgarrin 
u sahansitra mill-inhawi tac-Cirkewwa. 

' Mill-banda 1-ohra, meta tkellimt .. ma' nies bhal 
dawk minn Hal Safi, z-Zurrieq, , il-Gudja u Hal-.. 
Ghaxaq u anke Hal Gharghur, ghalihom il-kelma 

~. 

"gorbog" tfisser 1-istess f. bhalma nifhmuha ahna. 
Jigifieri dik il-kmajra ckejkna u baxxa, mibnija mis­
sejjieh biex il-bidwi jkollu fejn jistkenn f'kaz ta' xi 
halba xita,jew forsi jidhol fih ~iexjimtedd ftit ghall­
hin tal-mistrieh, forsi anke jie_kol gidma hobz, jew 
biex iwarrab fih xi maghlef patata jew *i ftit basal. 

Jidher ukoll li ''gorbog" '(plural=griebeg) kien 
• 

jintuza biex il-bidwi kien jaghmel 1-ghassa mal-
ghelejjel jew 1-ucuh li jkollu mizrughin fil-ghalqa 
tieghu. U dan jidheY mill-fatt li ghadd kbir mill­
griebeg li sibt (s'issa gnandi madwar 100) ikollhom 
dik it-toqba zghiza mal-faccata u xi mindaqqiet anke 

rna' xi genb minn fejn il-bidwi sata' jittawwal ghal 
barra. Din it-tieqa zghira, kien hemm minn qalli li 
jsejhulha "1-ghassiesa" jew "ir-rewwieha", jew anke 
"it-tawwala" . U meta 1-gorbog kien ikollu wahda 
minn dawn rna' kull genb kienujsejhulu gorbog "tal­
erbat irjieh" . 

Ma ghandniex xi nghidu biex gorbog ikun ta' dan 
it-tip irid ikun mibni '1 barra mill-hajt, aktarx f'nofs 
1-ghalqa u ghalhekk il-bidwi minnu kien ikun jista' 
jghasses,jew jifteqed 1-erbat ignub tal-ghalqa. 

Fejn kienu jibnuh il-gorbog? Peress li wiehed 
mill-ghanijiet ewlenin tal-gorbog kien dak li jaghti 
1-kenn u fl-istess hin li jservi ta' post mnejn wiehed 
sata' jaghmel 1-ghassa, il-gorbog aktarx li ssibu 
mibni f'postijiet mahsuba ghal tal-apposta. Nghidu 
ahna fir-rokna tal-ghalqa bid-dahla tieghu thares fuq 
tul il-ghalqa u b'xi ghassiesajew tawwala thares lejn 
il-genb 1-ghami (dak li rna jidhirx mid-dahla). 

Meta jkun fir-rokna 1-gorbog jista' jkun jew ta' 
ghamla kwadra jew tawwali, inkella ghamla ta' 
triangolu qisu maqrut, u sibt ukoll dawk li jkollhom 
il-faccata ghat-tond jew imqammra. Gieli 1-gorbog 
kien ikun mibni bejn zewgt ihbula raba', f'nofs il­
katina (il-hajt) li jifred il-habel ta' fuq minn dak 
t'isfel. F'dan il-kaz gieli sibt gorbog b'zewg dahliet, 
b 'dahla wahda taghti fuq ghalqa u dahl a ohra ghal 
fuq 1-ohra. Jew inkella jkollu dahla wahda imma 
b 'ghassiesa rna' kull genb. 

Sibt ukoll diversi griebeg li kienu mibnija fil-hitan 
tas-sejjieh stess . Dan sar bil-hsieb fl.-istess waqt meta 
kienu qed ifasslu 1-hitan tas-sejjieh li kienu jahsbu 
biex izommu warajhom il-hamrija meta 1-ghelieqi 
jkunu mtarrga mal-wilga ta' xi gholja bhalma 
ghandna fl.-inhawi taz-Zelliqat, Hal Lew ,jew fil-hara 
Tal-Lewz wara 1-Palazz. 

Allura 1-bidwi kien jahseb biex jibni 1-gorbog fil-

wisa' tal-hajt tas-sejjieh stess. Il-gorbog ta' dan it­
tip seta' jkun bhal dahla dritta biss fil -hajt kemm 
joqghod bniedem. Jew inkella kien jilwi u jimxi 
b'tulu xi sitt piedi lejn il-lemin jew lejn ix-xellug 
u kien jasa' anke sa sitt persuni bilqieghda kokka 
wiehed hdejn 1-iehor. 

F'dan il-kaz aktarx li mat-tul tal-faccata kien 
ikollu xi ghassiesa jew tawwala biex il-bidwi jhares 
minnha bla rna jkollu ghalfen johrog fid-dahla. U 
ta' min jinnota wkollli din it-tawwala kienet tkun 
merfugha xi tliet piedi '1 fuq mill-art hekk li minn 
bilqieghda kienet tigi mal-livell ta' ghajn il-bidwi . 
F'certi kazijiet fejn ir-raba' jkun mtarrag u 1-gorbog 
ikun mibni fil-hajt, 1-ghalqa ta' fuq tibqa' ghaddejja 
bil-hamrija minn fuq is-saqaf tieghu li f'dan il-kaz 
ikun b'sahhtu ghax ikun maghmul minn kapitelli ta' 
tmin jew ghaxar pulzieri hxuna. 

Imbaghad hemm tipi ohra ta' griebeg: nghidu 
ahna tista' ssibu fuq xi roqgha blat f'nofs 1-ghalqa, 
jew irnkennen go xi rokna jew ohra bil-genb tieghu 
jaghmel parti mill-hajt tas-sejjieh stess. Inkella hemm 
tip iehor li jkollhom il-gnub mikxufa u daharhom 
biss imiss mal-hajt ta' wara. 

F'hafna mill-ezempji li sibt fost dawn it-tipi ohra 
ta' griebeg barra dak mibni gol-hajt stess, aktarx 
li 1-gorbog ikun mibni fuq xi roqgha blat gheri u 
ghalhekk rna kienx ikollu bzonn ta' pedamenti. 
Il-gorbog huwa binja zghira, maghmul biex jaqdi 
1-bzonnijiet tal-mument tal-bidwi. Imma fl. -istess 
hin kien jinbena bil-galbu u b'certa sengha biex 
iservi ghal tul ta' snin. Ghal kuntrarju, nghidu 
ahna, 1-gharix kien jinbena biss ghall-istagun u kien 
jizzarma meta jghaddi zmienu . 

Fil-bicca 1-kbira 1-gorbog kien ikun binja zghira 
ghalkemm kien hemm min kabbar ukoll u d-daqs 
sar joqrob lejn dak ta' dwejra zghira. Il-materjal 

fil -kaz ta' dawk 1-aktar antiki kien 
ikun gebel tax-xaghri kif insibuh fin­
natura . Fl-ezempji li sibt tal-griebeg 
antiki sahansitra anke 1-blata tad­
dahla kienet tkun gebla naturali u 
s-saqaf kien ikun maghmul minn 
qieghan naturali li jintrefghu mill­
blat tax-xaghri. Minn dawn hemm 
lejn ix-xaghra ta' Hagar Qim u lejn 
iz-Zelliqat. 

Imbaghad hemm 1-ohrajn li 
nbnew wara fejn il-bidwi beda 
jahdem il-gebel ghad-daqqa tal-kanal 
tal-imterqa. Jigifieri 1-gebel ikun 
maghmul minn blat mifruq imma 
ftit li xejn mingur. Imbaghad hemm 
dawk nghidilhom jien "il-modemi" 
fejn il-gebel kien ikun kwadru u 

mingur u t-tisqifa maghmula wkoll minn xorok tal­
franka mingura. Kull bidwi kienjibni 1-gorbog skont 
il-bzonnijiet tieghu, skont il-materjalli jsib, u skont 
1-istil u s-sengha li kien ikollu. 

Ghalhekkkull gorbog huwadifferenti wiehed mill­
iehor. Kull wiehed ghandu stil u laqta individwali 
li tixhed il-hsieb, il-hila u r-ruh ta' min bnieh . U 
hawnhekk wiehedjapprezza s-sbuhija ta' din il-binja 
li harget hafna drabi minn idejn il-bidwi stess . Binja 
li hija bla hafna pretensjonijiet u pompi. 

Hafna drabi hija wkoll mistura wara xi hajt tas­
sejjieh, jekk rnhux go fih stess, jew taht xi tina jew 
harruba. Ghalhekk hafna nies jghaddu minn hdejhom 
bla majinnotawhom hlief dawk il-ftit lijkunu mibnija 
go nofs ta' xi ghalqa jew fuq xi biCca blat gholja. 
Ghax anke it-tisqifa tagnhom tkompli tghin biex 
jibqghu mistura hlief ghall-ghajn li tkun imdorrija 
tikxifhom. Hawnhekk nigu ghall-karatteristika ohra 
importanti hafna fil-binja tal-gorbog. 

Is-saqaf tal-gorbog huwa maghmul dejjem catt 
minn gewwa u hafna drabi minn barra wkoll. (U dan 
il-fatt flimkien mal-fatt 1-iehor li 1-hitan ikunu dritti, 
jiddistingwihom mill-binja tal-girna) . Fil-griebeg 
1-antiki nett dawk li jien nikkalkula li ghandhom mat-
300 sena, it-tisqifa kienet tkun mill-qieghan tal-blat 
li hawn min isibhom ukoll bhala qxur tal-blat . Sibt 
griebeg kellhom qieghan wiesgha anke hames piedi 
hekk li qiegh wiehed jghatti, jew igib, ghas-saqaf 
kollu. Imbaghad hemm dawk il-griebeg li t-tisqifa 
taghhom hija maghmula minn kapitelli naturali. 

Jigifieri minflok qiegh wiehed jew tnejn hdejn 
xulxin ikollok erba' blatiet tawwalin hoxnin xi tmin 
jew ghaxar pulzieri, mqieghda wiehed hdejn 1-iehor. 
Gharnla ohra ta' tisqifa hija dik eqreb lejna fiz­
zmien maghmula mix-xorok maqtugha u mingura 
u rnxierkin wiehed magenb 1-iehor. Meta t-tul tal-

qiegh, tal-kapitell jew tax~xriek ma,kienx igib min­
naha ghall-ohra tal-wisa' tal!g?rbog il-bennej kien 
johrog il-kileb. ~ Jigifieri mal-a~ar filata kien johrog 
il-gebel '1 barra' xi ftit pulz.~ti ' biex . inaqqas id-

' ·'II'~ '-\''\,.~ 
distanza bejn hajt u iehor. 

Ix-xriek iserrah ras~u fuq~dawn _il-kileb u b'hekk 
jaghlaq it-tisqifa. B 'hekk ukoll)denujakkwistaw ftit 
iktar wisa' jew ft\.h"'ghall-gorbog minn gewwa. Il­
kileb gieli sibthmp. f~q,nah~ I'Y~hda biss, gieli sibthom 
maz-zewgt ignuo~ gieli sibthogr maz-zewgt ignub u 
fuq wara wkoll . .:Iirup.a l-isba~ tisqifa hija dik meta 
biex jaqtghu 1-ftuh tal-wisa' tal-gorbog il-bennejja 
kien jpoggu xriek sku~trat iQ ~uli'fok;na, u gieli jkun 
hemm iehor twilli jlahhaq r\i~~hajt ghall-iehor fin­
nofs tat-tisqifa,.. lrp.baghad.Jci,en"iJ jimle.~ bejn dawn 
ix-xorok skuntr~ Jew linsallb~n, bil-qxur tal-blat 

jew b'xorok ohra iqsar. 
Minn qarr~' rnhu) I il-~~~gi J<:ollha kienu 

jiksuhom 1-iste~Issib dawk W-h'uma ftit ikkupplati 
u dawk li hu~a cauL· Nista';.~hid it i~bicca 1-kbira 
kienu jiksuhom b~-gebel irp.ki) sef irqiq u xi hamrija u 
jkollhom kisja ta~xi tmin jew ghfxar~pulzieri hxuna. 
U sibt ohrajn li.,.Kelllio~~g~be{ ikbar, bhal mazkan 
imhallat maz-zrqr~ J>in it-tahlita ta' zrar u hamrija 
kienet tghaqqad u rna tha~lix l~jlma jghaddi. 

L-gheruq tal-h~1 nazin li j~nbet fuq is-saqaf fix­
xitwa kien jghin ukol.l gha'l~R..l-is~op . Sibt ukoll 
xi ftit hafna li kellhop is-saqa:[ ibihtttmat bid-deffun 
jew xi tahlita tixbahha. Rari,;li_af9a li sibt xi tisqifa 
bil-mizieb. K~~n xi kaz, w~ehe~jew, tnejn minn 
mija. Waqt ~it-tif~tiegtii-'iinufujt li~~.naha taghna 
(tal-Qrendi) . tistat tglJid 1~ €b1{/a I;~bir~ ~tad-dahliet 
kienu jharsu lejn' H:'Lvant jew 1~-Xlokk. 

"· ,~., 

Dawk ta~naha ta' Hal GP.axaq u 1-Gudja hafna 
kienu jharsu lejn- iii-Nofsi~Jtaal:a:· min jghid ukoll 
li d-dahla tal-gorbog disgh~u.!difgliih fil-mija qatt .... ... I I ' 

Ul~ ki~~ fol~~bieb ji~g~~l.aq . Id­
dahla kienet tltghatta b'x1 btcca xkora 
je~drapp 'm&ndla rna' xi zokk jew 
h~da 'l .Jpq '~H'>lata, meta riedu 
jgnattu~a. • Ghax 1-iskop tal-gorbog 
kien li jintuza ghall~zonn ta' dak il­
hin sakemm il-bidwi jmur id-dar. U 
ghalh~kk rna {ci~nx 'ihalli fih ghodda 
jew hwejjeg &u:a li setghu jinsterqu. 

-~ 

Peress li kif ghidt ftif qabel certu 
griebeg kienu jkollhom is-saqaf ftit 
i.kkupplat bil-kisja t~ ' barra hemm 
~n ja_!).seb !i cti~nhuma giren. Imma 
1-giren rnhrtx il-kisj.!' ta' barra biss 
ghandhom j kk:upplata imma 1-binja 
taf- tisqifa nnifl~lja. Jigifieri li 1-gima 
ghalljs:untrarjyf tal-gorbog li ghandu 
S-S(J.qaf rninn geww'a dejjem catt, din 

il-girna jkollha is-saqaf taghha minn gewwa dejjem 
ghat-tond ghamla ta' koppla. 

U anke il-gnub tal-girna jitilghu immejlin 'il 
gewwa minn isfel sabiex sakemm jaslu sa fuq ikunu 
naqsu kemm jista' jkun il-fetha tas-saqaf. U anke 
meta minn barra ikun hemm xi giren ta' ghamla 
kwadra imma t-tisqifa taghhom minn gewwa tkun 
ikkupplata. 

Fil-fehma tieghi dan gara minhabba 1-fatt li fejn 
jinstabu 1-binjiet tal-giren fin-naha ta' fuq ta' Malta 
1-blat huwa tal-qawwi u minnu rna tistax tofroq 
xorok ghax id-daqqa tal-imterqa rna timxix peress li 
huwa samm. Il-blat qawwi rna fihx vina li timxi bhal 
dak tal-franka. U allura n-nies ta ' dawk 1-inhawi 
vvintaw binja skont ic-cirkostanzi li sabu ruhhom 
fihom bil-karatteristiCi u 1-limitazzjonijiet tal-blat ta' 
dawk 1-irnhawi. In-nies u 1-bdiewa tan-naha t'isfel 
ta' Malta, minfiok 1-binja tal-girna zvilippaw il­
gorbog. 

Fil-fehma tieghi din id-differenza hija hekk 
minhabba li n-naha t'isfel ta' Malta fejn nghixu 
ahna u f'inhawi ohra fejn hemm il-franka , bhallejn 
is-Swatar, u Hal Gharghur, in-nies setghu jahsbu 
b 'mod differenti ghax ic-cirkostanzi tal-blat kienu 

differenti u setghu jahdmuh b'mod differenti minn 
dak tan-naha ta' fuq fejn hemm il-qawwi . 

Fit-tiftix tieghi li ghamilt dwar dan is-suggett 
jiena sibt li 1-eqreb girna li tinsab lejna hija dik li 
tinsab fi-inhawi tal-Girgenti, taht is-Salib tal-Gholja. 
U 1-unika binja li teqreb lejn girna fin-nahiet taghna 
hija 1-binja li hemm fuq ir-rih ta' barriera antika 
tal-qawwi go Wied Hoxt li jigi 'I isfel minn Hagar 
Qim. 

Ghalhekk jiena fil -fehma tieghi 1-Gorbog ghandu 
jinghata 1-importanza li jisthoqqlu bhala binja tal­
popolin, rnhux bir-regoli tal-arkitettura ufficjali, dik li 
tissejjah "arkitettura vernikolari". Il-gorbog ghandu 
1-identita tieghu. U fil-fehma tieghi ghandu jigi 
studjat u jinghata 1-gieh u 1-importanza li jisthoqqlu 
bhalma nghatat 1-binja tal-girna fin-nahiet ta' fuq ta' 
Malta. 

Ghalhekk nixtieq naghmel taiba biex jekk xi 
hadd ghandu jew jaf b'xi post fejn hemm xi gorbog 
ikellimni ftit biex inkun nista' niehu d-dettalji tieghu. 
Lili tistghu tikkuntattjawni fuq 21685148, 79048885, 
jew fuq menu@maltanet .net. Grazzi. 

